
Poukisa pou w bay tibebe
w la tefe ¢

Li pi bon pou tibebe w la. Li pa gen parey.

® Tibebe w la bezwen lét manman an paske li chaje ak vitamin avek eleman nitritif. Li
konsolide sistém iminité tibebe w la epi li ede sevo | devlope.

® Let manman an pi fasil pou dijere pase let fomila a, ki vle di tibebe a gen mwens reje ak
mwens dyare.

® Tibebe ki pran lét manman yo gen mwens chans pou yo vin obéz (vin twd gwo) pita nan lavi.

® Leyon tibebe ap pran tete, se pa fasil pou li pran enfeksyon, ni pou li devlope opresyon
(Ias), ni seten kansé, ni dyabeét (sik) e ni se pa fasil pou | mouri sibitman (sendwom SIDS nan
lang angle).

Li pi bon pou ou.

® Le w bay tete sa pémet ko w refe apre gwoseés la ak akouchman an - li fé manman vant lan
retounen nan plas li jan | te ye anvan an, epi li diminye seynman ou genyen apre akouchman an.

® Le w bay tete, sa diminye chans ou genyen pou devlope dyabét (sik), kansé nan ove ak kek
lot fom kansé nan tete.

® L& w bay tete, sa pemét ou etabli yon lyen ak tibebe w la.
® Le w bay tete, sa ka ede w konbat depresyon.

® Le w bay tete, ou pa pédi tan.Let manman an toujou kenbe tanperati nomal li epi w pa
bezwen al nan ni netwaye ni esterilize bibwon, tankou yo konn fé pou lét fomila.

® Le w bay tete, ou ekonomize lajan.Lét manman an se sel lét tibebe w la bezwen pran pandan
sis premye mwa nan lavi |, konsa w ap ekonomize dé santen de dola ou ta ka depanse nan
achte let fomila.

® Leplisouvan, tibebe ki bwe [ét manman yo pi ansante, ki vle di w ap gen mwens absans nan
travay ou.

F& 1ot moun ede w

Le w pran desizyon pou w bay tete, li enpotan anpil pou moun ki ozalantou w yo
sipote w nan desizyon sa a. Sa vle di dokte, enfimye, patné w, manm fanmi w ak
zanmi w fét pou sipote w.

> Le w ale kay dokté pou vizit prenatal (anvan akouchman) yo : Fe dokte w la konnen ou
vle bay tete. Poze kesyon epi pran tout enfomasyon w bezwen anvan w akouche tibebe a.

> Nan lopital la:

* Le w gen tranche, fé enfimyé ak dokte k ap okipe w yo konnen ou vle bay tibebe w la tete.
Mande pou yo pote tibebe a ba ou san pedi tan pou ka kdmanse ba | tete. Anvan w ak-
ouche, fe enfimye a konnen ou vle pou tibebe w la rete nan menm chanm ave w (pou nou
pataje chanm).

* Lé w komanse bay tete, toujou sonje sa ka pran yon ti tan pou manman ak pitit konn
kijan pou yo fe li.Si w pa panse ou fé | byen, mande pale ak yon enfimyé oswa ak yon
konseye nan domén alétman ki pou ede w.

e Si toutfwa tibebe a gen pou | ale nan pouponye a, fé enfimye a sonje pou | pote
tibebe a tounen pou ba li tete. Di enfimye a piga | bay tibebe a ni lét fomila, ni dlo, ni tetin
sof si dokte w la pase lod fé sa.

* Si manm peéesoneél lopital la ofri w echantiyon lét fomila, di yo se tete w ap bay sélman
donk ou pa bezwen okenn lét fomila.

> Lé wlakayou:

* Si patné w, fanmi w oubyen zanmi w ofri pou bay tibebe w la bibwon pou ede w, fé yo
sonje w ap bay tibebe w la tete pou | ka ansante.Si yo vle ede w ak tibebe a, gen yon dal Iot
bagay yo ka fe pou ede w :

* Yo ka rete avék ou pandan w ap bay tete epi yo ka ofri w kichoy pou bwe, yon taboure
pou mete pye w oubyen yon zorye pou itilize [& w ap bay tete.

* Yo ka fe tibebe a rann gaz apre | fin manje.
* Yo ka chanje kouchét tibebe a oubyen benyen .

* Yo ka okipe tibebe a konsa ou menm ou ka benyen,
kabicha oswa manije.

* Yo ka ede w ak trvavay ki gen pou fet nan kay la, tankou ™
fe manje, pwopte, fe lesiv, fé maket oubyen lave asyét. 3

* Yo ka ede w okipe yon ot timoun ki pi gran pandan w
ap bay tete.

+ Yo ka pote tibebe a pou ou pou ba | tete lannwit.

» Retounen nan Tab-dé-matyeé 3




Men sa pou pote le w pral

lopital la

Anvan dat akouchman an rive, pran yon ti sak pou mete kék atik pésonél pou ka
genyen sou lamen Ié w lopital la. Men kék bagay ki konn ede manman k ap bay
teteyo:

[ Soutyen alétman

[ Konpres alétman (an twal oswa sa w jete apre yo)

[ Zorye alétman

[ Chemiz-de-nwi oswa pijama ki boutonnen oubyen ki gen bouton presyon ki tache sou
devan

[ Yon kimono
[ Tiliv Vil Nouyok pou montre manman kijan pou yo bay tete

Lot atik ki itil :

[ Vazlin pou lev

[ Atik twalét

[ Sevyetijyenik (koteks)

[ Chéz pou met tibebe nan machin lé y ap egzeyate w (leta Nouyok egzije pou genyen I)

Men sa w fét pou konnen
& w ap bay tefe

Bay tete, se menm jan ak elve timoun, se yon bagay pou aprann fe. Ou ka oblije
pratike, men w ap konn kijan pou fé | rapidman e gen anpil avantajladann!

Men kijan pou komanse
Nan premye jou yo

® Anjeneral, ou ka komanse bay tete touswit - depi nan sal akouchman an menm!
Fé dokté w la oubyen fanmsaj la konnen davans se sa w vle fé.

® Eseye bay tibebe a tete sou inédtan apre w fin akouche tibebe a.

® Yon bon fason pou w komanse se pou fe kontak po-a-po avek tibebe a touswit apre w
fin akouche.

Fé manm péesonél lopital la konnen pou yo pa bay tibebe w la okenn bibwon sof si oumenm
ak dokte tibebe a tonbe dako se sa k pou fet.

Fé manm pésonél lopital la konnen ou ta renmen kite tibebe a nan chanm ou (olye pou yo
voye | nan pouponyé a) pou w ka ba | tete lé li grangou.

Ba | tete souvan.L ap aprann tete, epi nan rale lét la, kantite |6t ou genyen an ap ogmante.

Mande yon enfimyé oswa yon espesyalis nan domén aletman pou yo ede w si w santi ou pa
aléz lé w ap bay tete oubyen si w pé pou tibebe w la pa pran ase lét.

Let ko w pwodwi nan premye jou yo rele kolostwom. Li gen yon koule jon epi li chaje ak
eleman nitritif. Kolostwom lan pwoteje tibebe w la pou | pa pran okenn maladi epi li ba

li tout sa | bezwen. Apre twa ou kat jou, koulé |t la pral vin chanje pou | vin yon koulé
blan-ble epi w pral komanse bay anpil lét.

Toujou lave men w anvan w bay tete oubyen anvan w ponpe lét la oubyen anvan w tire I.

Nan pwochen semén yo

Kite tibebe a pran tete nenpot ki le li vle, lajounen kou lannwit - anjeneral li tete 10 a 12 fwa
nan 24 é.Lé w bay tibebe a tete souvan, sa pral pémét let la sikile, sa pral ede w bay anpil let
epi | pral ede tibebe a devlope.

Si domi pran tibebe w la kélke minit apre | komanse pran tete a, reveye li toudousman pou
w ka ede | fin pran tete a. Eseye satouyet anba pye li oubyen pale avé | pou | ka leve.

Distans kat a senk semén fin pase, gen anpil chans tibebe w la ap vin devlope yon woutin
pou | manje epi li p ap pran tete a osi souvan jan | te konn pran | lan.

Pa kouri itilize yon bibwon ni yon tetin okdomansman, paske yo ka anpeche tibebe a devlope
yon bon woutin nan pran tete a.

Yo pa konseye pou bay tibebe a okenn alimantasyon siplemanté tankou sereyal, fwi ak
legim toutotan | poko gen laj sis mwa.

Vitamid D siplemanteé

Akademi Amerikén nan domén Pedyatri (American Academy

of Pediatrics, AAP) konseye pou tout timoun piti pran chak jou
omwen 400 inite entenasyonal (IU) nan vitamin D komanse
apatide I yo fet.Tibebe k ap pran lét manman SELMAN fét pou
yo pran vitamin D tou. Mande dokté w pou | ba w plis enfomasyon
sou sa.

Men kijan pou pran swen tete w yo

Pagen anpil diferans ant fason w te konn pran swen tete w anvan w te konn bay tete ak lé w
ap bay tete. Benyen anba douch chak jou sifizan. Men kek ti konsey ki ka itil :

® Evite mete savon sou pwent tete w oubyen pa fwote yo, paske sa ka fé yo séch epi yo ka fann.

® Siw ta santi pwent tete w sansib, achak fwa w fin bay tete, annik mete yon ti let ki soti nan
tete a sou li (epi kite | seche), se sa k ap ede w.Ou pa dwe santi okenn doule lé w ap bay tete.
Si w santi doulé, se ka byen poutét tibebe a pa pran tete a komsadwa (gade nan seksyon
Men kijan pou tibebe a pran tete a).

® |tilize konpres alétman nan soutyen w pou | ka absobe let la sizoka li ta koule.

® Se pou chanje konprés aletman w yo tout tan, sitou & w santi yo mouye oswa imid. Si w kite
yon konpres alétman ki mouye sou po w, pwent tete a ka irite epi | ka fann.

® Enspekte tete w chak jou, tcheke pou weé si pa gen pati ki wouj, si pa gen bouton oubyen
nenpot ki bagay ki pa sanble | nomal. Si ou wé pwoblem lan ap pésiste oubyen si w gen
doulé oswa w santi w malad, konsilte yon espesyalis nan domen alétman oubyen dokté w la.

Men kijan pou bay tete : Men kijan pou tibebe a pran tete a epi pou | tete

Leé tibebe w la ap tete tete a, gen Omon ki libere. Se dmon sa yo ki fé lét la « tonbe », oubyen
sikile.Tank tibebe w lan pran tete, se tank ou pral bay let.

Men kijan pou tibebe a pran tete a

Si pou bay tete a komsadwa, li enpotan anpil pou tibebe a pran tete a korékteman. Annik swiv
etap sa yo epi anvan w bat je w, w ap vin yon maton nan bay tete !

v

/

1. Kenbe tibebe w la poul |
vin sou ko w epi mete nen
| toupre pwent tete w.

2. Rekile tibebe a de youn

oswa de (2) pous.Tét li fet
pou | panche pa deyé, epi
| ap louvri bouch [i. Li
enpotan pou bouch
tibebe a louvri byen
GRAN.

. Si'li pa louvri bouch [i,
ou ka fé pwent tete w
manyen lev li pou fe |
louvri bouch li byen
louvri.

4. Lé lilouvri bouch li byen 5. Fé ansot pou wonn tete 6. Gade pou we si tibebe w

gran, rale li sou ou pou | a - pati ki nwa toutotou la ap tete epi ap vale san
pran pwent tete a.Yo pwent tete w la - nan pwoblem.
rele sa « pran tete a ». bOU‘Ch tibebe a otank 7. Swiv pou we si ou tande |
posib. ap fe bwi yon tibebe ki
kontan pran tete !
Epitou, ou ka kenbe tete w yon fason pou ede tibebe a pran tete a. »
Ou ka eseye kenbe | nan 2 fason sa yo : ) e
® Pozisyon U :Mete pous ou sou wonn tete a sou yon bo, nan :
menm pozisyon avek zegwi yon mont ki sou 9¢ a epi mete |ot

dweét ki rete yo nan menm pozisyon avék zegwi yon mont ki
sou 3 zé - defason pou men w fome yon « U ».”

® Pozisyon C:Mete pous ou sou tét pwent tete a nan menm
pozisyon avek zegwi yon mont ki sou 12 zé (midi), epi mete 10t
dwet yo anba pwent tete a, nan menm pozisyon avek zegwi
yon mont ki sou 6 zé - defason pou men w fome let « C ».

Pozisyon-C

Men siy ki pou montre w lét la ap koule

Ou ka remake...

+yon chanjman nan fason tibebe a tete, li ka komanse ap tete
rapidman epi apresa li kdbmanse ap rale epi | ap vale a yon ritm ki
pi regilye, sétadi | ap tete yon fwa chak segonn.

+ yon sansasyon foumi oubyen pikotman nan tete w.
* bripsoukou, yon sansasyon tete a plen.

+ sansasyon |0t tete a ap koule lét.

+ou vin swaf.

Ou pa ta dwe santi okenn doulé lé w ap bay tete ! Si w
santi doule, se yon siy tibebe a pa pran tete a komsadwa.
Si tibebe a ap tete sou pwent tete a selman, annik mete
ti dwet ou toudousman nan kwen bouch li pou fé [ sis-
pann. Wete li sou pwent tete a, epi eseye mete | sou tete
a yon fason pou | pran tete a nan wonn tete a otan |
kapab.W ap remake diferans lan'!

Bay tete

® Depi tibebe w la grangou, ba | tete. Leplisouvan
yon tibebe ki fenk fét e ki an sante ap tete omwen
8 a 12 fwa nan 24 édtan.Pa tann se jouk le tibebe w
la pete kriye pou ba | manje — sa vle di li te deja
grangou lontan. Men siy ki montre w tibebe a bezwen
manje — premye siy ki montre li grangou — se:

+L ap souse men |

+ L ap klake lév li

« L ap fé mouvman ak bouch li

+ L ap fé mouvman ak je | etan | nan domi

+ L ap fé yon ti domi chat youn oswa de (2) zedtan apre | fin domi byen domi.

® Ou ka ba li yon tete oubyen toulede tete yo achak fwa w ba | tete. Pa enkyete w si w we
tibebe w la pa tete pandan lontan nan dezyém tete a.

® Siw komanse ba | tete nan tete dwat la, pwochen fwa a komanse ak tete goch la. Si w pa ka
sonje sou ki bo ou te ba | tete denye fwa a, tache yon zepeng titet sou soutyen w pou ka
sonje, oubyen manyen pou we kilés nan tete yo ki pi plen.Gen manman ki chanje bag yo
dwét pou yo ka sonje.

® Kite tibebe w la tete jouk vant li plen — anjeneral li pran apepré 10 a 20 minit nan chak tete.
Siveye siy ki montre w vant li plen : Men ak ko tibebe a relakse net, li wete bouch li nan
pwent tete a oubyen domi pran |.

® Sitibebe w la fin tete epi | kontinye pran tete a, mete pwent ti dwét ou toudousman nan
kwen bouch li pou ka fe | sispann souse epi wete | sou tete a.

Men siy ki montre tibebe w la pran kont let

+Nan detwa premye jou yo, tibebe k ap tete yo ap pipi 1 a 2 fwa pa
jou epiy ap poupou 1 a 2 fwa pa jou nan kouchet yo.

+ KOmanse nan 2zyém oubyen 3zyém jou, yon tibebe k ap pran tete
pral poupou ak pipi plis ke 5 fwa nan 24 édtan.

+ Twaka nan tibebe yo pran 4 a 7 ons pa semen, ak apepré 1 liv pa
mwa nan 4 premye mwa yo.

Men Iot ti konsey ki ka ede

® Rale tibebe a sou tete a, pa pote tete a bay tibebe a! Si w koube pa devan le w ap bay tete,
ou ka vin gen doulé nan do.

® Kenbe titibe w la pou po | pran kontak ak po w, fé sa souvan — men fe | sélman le je w klé
epi w ka kenbe | an tout sekirite. Le w fe kontak po-a-po avek tibebe w la, tibebe a fét pou
| an kouchét selman epi w kenbe | sou pwatrin ou san w pa gen rad ki kouvri pwatrin nan.
Ou ka mete yon kouvéti pou kouvri w ak tibebe w la. (Lé manman yo fé kontak po-a-po avek
tibebe yo, yo tete pi byen, yo pi kalm epi yo kriye mwens.)

® Bay tete souvan pou w ka gen plis let.

® Pran swen tet ou.Repoze w otan w kapab, bwe anpil likid, manje manje ki bon pou sante
epi pale avek dokte w la pou ka kontinye pran vitamin prenatal yo oubyen pou ka pran lot
miltivitamin.

® Siw ap tire oubyen ponpe lét nan tete a (gade nan paj 17), li mye pou tann jiskaske tibebe
w la gen yon mwa apepré anvan w komanse ba | bibwon.

¢ Evite bal tetin toutotan li poko gen yon bon woutin pou | tete.

» Retounen nan Tab-dé-matyeé 9




Men kijan pou mete w aléz : Pozisyon pou bay tete ki popilé

Eseye pran diferan pozisyon pou bay tete pou ka weé kilés ki pi bon pou ou. Li enpotan
anpil pou tibebe a pran yon bon pozisyon pou | pran tete a ; e pou oumenm ou pran yon
bon pozisyon ki fé w santi w aléz pou bay tete komsadwa.

Pozisyon béso oswa dolote
Pozisyon sa a pémét ou bay tete fasilman san lot moun pa we.
1. Chita dwat nan yon chéz ki konfotab.

2. Panche tibebe w la sou kote |, fé vant ou touche ak
vant li epi mete tet li nan fon bra w.

3. Bese bra w ak men w deye do |, pa anba, defason pou
soutni kou |, kolon vetebral li ak deye |.

4. Rale | vini sou tete w. Pa panche sou devan paske w ka
gen doulée nan do si w fé sa.

5.Siw vle, ou ka mete yon zorye alétman anba tibebe a
pou | ka pi pre tete w.

Pozisyon kenbe yon balon foutbol ameriken

Sa a se yon pozisyon ou ka itilize pou kenbe | apre yon
akouchman pa sezaryén, si w gen gwo tete oubyen si tibebe
w la gen domi.

1. Fofile tibebe w la sou kote w, anba bra w ak koud
ou rekase.

2. Louvri men w epi mete | deye tet tibebe w la pou
soutni tet li epi fe | bay tete w fas ak nen li sou pwent
tete w, epi ak pye | k ap pwente sou do w.

3. Itilize bra w pou soutni do, kou ak zepol tibebe a
pa anba.

4. Pou ka pi alez, foure yon zorye sou janm ou, anba
tibebe w la.

5. Ou ka itilize ot men an pou soutni tete w, si gen
nesesite pou sa.

Pozisyon kouche sou kote

Ou ka chwazi pozisyon sa a si w te fe sezaryen lé w te
akouche, si ou santiw pa aléz lé w chita oubyen si w ta
renmen repoze w pandan w ap bay tete. Men sonje, piga
w tou domi avék tibebe a sou ou apre w fin ba | tete ; sonje
mete | nan béso | oubyen nan moyiz li.

1. Kouche sou kote epi fé tibebe a ba w fas.
2. Soutni ko li ak bra ki lib la epi soutni tet li ak men w.
3. Rale tibebe w la pi pre epi fe bouch li jwenn wout tete w.

4. Yon fwa tibebe w la pran tete a, sévi ak bra ki sou anba
a pou soutni tet pa w epi sévi ak men ak bra w ki sou
anlé a pou ede w soutni tét tibebe a.

Pozisyon dyagonal (madon envése)

Pozisyon sa a bon anpil pou tibebe ki gen difikilte pou yo
pran tete a, pou tibebe ki piti anpil, pou tibebe ki fét anvan
téem ak tibebe ki bezwen swen espesyal.

1. Chita dwat sou yon chéz ki konfotab.

2. Kenbe tibebe w la ak bra ki alopoze tete tibebe a pral
pran an.Pa egzanp, si se tete goch la w ap ba li, itilize
bra dwat la ak men dwat la pou kenbe tibebe a.

3. Lestomak ak vant tibebe a fet pou ba w fas direkteman.

4. Itilize men k ap kenbe tibebe a, mete pla men w sou
do li, soutni do | ak pous ou deye zorey la epi soutni
jou li ak 16t dwet yo. Pa pouse tét li nan tete w.

Kesyon moun poze souvan ak repons yo

Ki konsekans sa ka genyen sou tibebe m lan si m pa bay tete ?

Tibebe ki pran let fomila gen plis chans pou yo pran enfeksyon nan zorey, pou yo mouri sibitman
(sendwom SIDS nan lang angle), pou yo devlope opresyon (las) ak dyabét (sik) pase tibebe ki
pran lét nan tete sélman.

Pandan konbyen semén oswa pandan konbyen mwa pou m bay tete oswa poumbal
let tete ?

Kélkeswa tan w pase ap bay tete a, li bon pou tibebe a - byenke plis li pran | pandan lontan,
se plis li pi bon. Ekspe yo konseye pou bay let nan tete selman san w pa ba li let fomila, ni dlo,
ni manje jiskaske tibebe a gen apepre sis mwa. Apresa ou gen dwa ajoute manje pou tibebe
(baby food) pandan w ap bay tibebe w la lét tete oubyen pandan w ap ba li et fomila oswa
touléde.

Eske m ap kapap bay ase lét ? E si tete m yo piti ?

Preske tout fanm — kit tete | yo piti oswa kit yo gwo — ka bay plis Iet pase sa li bezwen pou
tibebe li. Pou | ka jwenn lét la, tibebe w la fet pou | pran tete a komsadwa epi li fet pou | tete
souvan.

Achak fwa tibebe m lan tete, pandan konbyen tan li sipoze tete ?

Kite tibebe a pran tete jouk vant li plen, anjeneral li konn pran 10 a 20 minit konsa sou chak
tete.Si w gen enpresyon tibebe w la tete pandan two lontan oubyen li pa pran tete a ase
lontan, konsilte yon espesyalis nan domen aletman oubyen dokteé a.

Kijan pou m fé konnen si tibebe m lan manje ase ?
Tibebe w la ap fé w konnen lé vant li plen. Byensouvan, & vant tibebe a plen, men | ak ko |
relakse, li wete bouch li nan pwent tete a oubyen domi vole |.

Gen Iot siy ki montre tibebe w la pran ase lét. Li pral pran pwa, epi dokté w la ap di w sa tou.
Epitou, dapre kantite fwa li pipi ak aparans poupou li chak jou va ede w konnen li pran tete a
byen.Tablo sa a pral ede w :

Kantite jou | Kantite Kantite kouchét

genyen depi | fet kouchét pipi poupou Aparans poupou a

1jou 1 1 Li nwa/tankou lakol

2 jou 2 2 Li nwa/tankou lakol

3jou 3 3 Li vet

4jou 4 3 oswa plis Li vet

5jou 5 3 oswa plis Li tankou ti grenn vet
ki ta vle jon

6 jou+ 6 oswa plis 6 oswa plis Li tankou ti grenn jon

Etan tibebe w la ap grandi, vant li ap grandi tou. Men ki kantite let vant tibebe w la ka kenbe
dapre laj i :

Le ligen yon jou depil fet: ' ons (5-7 ml) chak fwa | tete = 1-1"%kiye ate
Lé ligen twa jou depil fet: 34-1ons (22-27 ml) chak fwa ltete = 4%-5%kiyéate
Le ligendis joudepilféet: 2-23 ons(69-81 ml) chak fwa | tete = 13-16 kiye a te

Eske lét tete a se menm ak lét fomila ?

Non.Lét tete a se yon lét espesyal ki bay tibebe a tout sa li bezwen. Lét tete a pa menm jan
ak let fomila paske ofiramezi tibebe w la ap grandi, [ét tete a chanje - donk li bay tibebe a
egzaktemen tout sa li bezwen achak fwa li tete. Epitou tibebe ki pran lét tete, pa gen en-
feksyon fasil, ni yo pa devlope opresyon (las), ni seten kansé, ni dyabét e ni se pa fasil pou yo
mouri sibitman (sendwom SIDS nan lang angle). Let fomila pa bay menm pwoteksyon sa yo.

Lé m ap bay tete, éske se pou m chanje fason mwen manjea?

Non.Ou pa bezwen chanje fason w manje a pou bay bon lét tete. Li toujou bon pou w manje
manje ki bon pou sante, sepandan menm si alimantasyon w pa pi bon pase sa, malgre sa let ki
nan tete w la toujou pi bon pou tibebe w la.

Eske m ka bay tete an piblik ?

Wi. Lwa sivil nan Nouyok, seksyon 79-e ba w dwa pou w bay tibebe w la tete nenpot ki kote
piblik, menm si yo ka we pwent tete w.Si w pa vle kite moun we tete w an piblik, eseye itilize
pozisyon béso a (gade nan paj 10) oubyen mete yon chal oubyen yon kouvéti sou zepol ou
pou kouvri tete w. Si w pito pa bay tete an piblik, ou ka tire let pou fé rezév (gade nan paj 17)
epi mete | nan yon bibwon pou bay tibebe w la |é w soti.

Eske tete m ap defome poutét m ap bay tete ?

Non.Byenke tete yo chanje pandan gwoses la, leplisouvan yo retounen vin menm jan yo te ye
anvan lé w sispann bay tete.Tete w ka pedi fom yo te genyen anvan poutét w ap granmoun,
men se pa poutet w ap bay tete ki fé y ap vin pi mal.Si w mete yon soutyen ki bay sipo, ou ka
pwoteje fom tete w yo, sitou le w ansent oubyen leé w ap bay tete.

Eske m ka tonbe ansent pandan m ap bay tete ?

Wi.Ou ka tonbe ansent malgre w ap bay tete.Pou pa tonbe ansent, itilize yon metod planin ki
pa gen danje e ki efikas. Rele 311 epi mande pou yo voye yon tiliv Depatman Sante genyen
sou metod planin ki rele « Birth Control : What's Best for You (Metod Planin : Kisa ki pi bon pou
ou) » pou ka konnen ki metod ki pi bon pou ou.

Eske m ka fé séks pandan m ap bay tete ?

Wi.Men pa bliye, twaka pwofesyonél ki bay swen sante yo konseye pou tann anvan w fé seks
(vajinal oswa anal) jiskaske w fé yon konsiltasyon medikal apre w fin akouche, anviwon sis semen
apre akouchman an. Pafwa, let ki nan tete a konn koule [& w ap fe séks ; se yon bagay ki rive
tout tan donk nanpwen rezon pou enkyete w. Epitou, gen fanm ki pa sou fe seks pandan yon

ti tan apre yo fin akouche.

Sitiyasyon espesyal

Marasa oswa triple

Ou ka bay ase lét pou nouri marasa oubyen
triple. Epitou ou ka tire let tete a (gade nan
paj 17) pou ka nouri marasa oswa triple,
sitou si yo enténe lopital. Tcheke ak
pwofesyonel ki bay swen sante a pou ka
asire w tibebe yo manje byen ak vant plen.

Tibebe ki fet anvan tém oswa ki malad
Lét tete bay tibebe ki fét anvan tem ak
tibebe ki malad bonjan avantaj espesyal, li
ede yo grandi epi | pwoteje yo pou yo pa
pran enfeksyon. Si tibebe w la pa ka pran
tete touswit, ou fét pou komanse ponpe let
ki nan tete w yo leplivit ke posib. Sa ap ede
let ou komanse koule.Ou ka ponpe lét la
epi w ka konséve | nan frize jiskaske li pare
pou | manje manje nan bouch li.Espesyalis
alétman nan lopital la ka ede w kdmanse
leplivit ke posib.

Tibebe ki gen galaktosemi
Si tibebe w la gen yon maladi ki ra ki rele galaktosemi, li pa ka dijere let tete a. Pale sou sa ak
pwofesyonel ki ba w swen sante a.

Tibebe ki bezwen swen espesyal

Lét tete a bon pou tibebe ki gen pwoblem devlopman oubyen ki fét ak yon pwoblem kélkonk.
Pa mete nan tet ou, ou pa ka bay tibebe w la tete poutét li gen bezwen ki espesyal. Pedyat ou
oubyen espesyalis nan domén alétman an ka ede w idantifye pi bon fason pou bay tete
oubyen pou bay lét tete.

Le w pa santi w byen

Si w ta malad ak yon rim, ak yon grip oubyen ak lot enfeksyon, li enpotan anpil pou kontinye
bay tete paske lé w bay tibebe a tete, sa ba | antiko ki pwoteje | kont enfeksyon. Si w gen
lakrentiv maladi w la ka afekte tibebe w la, pale ak pwofesyonél ki ba w swen sante a, sitou si

w gen pou ale lopital. Leplisouvan, ou ka ponpe lét ou epi w ka mande yon moun nan fanmi w
pou | bay titibe a let la jiskaske w refe, ak pémisyon pwofesyonel ki ba w swen sante a.Pa gen
anpil maladi ki ka anpeche yon manman bay tete (paregzanp manman ki teste pozitif pou viris
VIH pa fét pou yo bay tete).

Medikaman

Pifo medikaman sou preskripsyon ak sa yo vann san preskripsyon pa prezante okenn danje
pou bay tete. Sepandan, gen seten medikaman (tankou grenn pou pa fé pitit ak remed fey)
manman yo pa fét pou pran lé y ap bay tete. Si w gen medikaman w ap pran, pale avék
pwofesyonel ki ba w swen sante a pou ka asire w ou ka pran yo san danje pandan w ap

bay tete.

Fimen

Menm si yon manman fimen, li ka toujou bay tete. Natirelman, li mye si w pa fimen - MEN, si w
kontinye fimen, li toujou pi bon pou bay tete pase pou ba | let fomila. Kit se let tete kit se lét
fomila, ou pa sipoze rete nan menm sal ak tibebe w la |é w ap fimen.Tabajism pasif prezante
yon danje pou tibebe yo epi li ka ogmante risk pou tibebe a mouri sibitman (sendwom SIDS
nan lang angle) ak devlope opresyon (las).Si w bezwen ed oubyen si w bezwen jwenn yon
pwogram lokal ki pou ede w kite fimen, rele 311.

Alkol
Li mye si w pa bwe alkol pandan w ap bay tete. Pa gen pwobléem si w pran yon ve alkol yon fwa
anpasan, men pran ve alkol la kou w fin bay tete olye pou pran | jis anvan w bay tete.

Dwog ki pa legal

Dwog ki pa legal - tankou krak, kokayin,
mariwana, ewoyin ak ekstazi - ka do-
maje touléde, ni manman ni tibebe.Yo
ka pase nan let tete a, donk piga itilize
okenn dwog ki pa legal si w ap bay tete.

Pou ka jwenn éd pou pwoblém alkol
oswa dwog, pale ak dokté w oubyen
rele 1-800-LIFENET (1-800-543-3638)
oubyen 311 pou ka jwenn yon referans
gratis ak konfidansyeél.

Men kijan pou rezoud
owoblem yo

Aveék yon ti pasyans, nenpot ki pwoblém nan bay tete ka jwenn solisyon.
Palage sa! Men kék pwoblém ki konn rive souvan — ak solisyon yo :

Pwent tete yo ap fé w mal

Si tibebe w la pa pran tete a komsadwa, pwent tete w ka fé w mal okomansman. Apre w fin
akouche, mande yon enfimye oubyen yon espesyalis nan domen aletman pou | ede w fe
tibebe w la pran tete a. Men sa ki ka ede w tou :

® Feé tout posib ou pou tibebe w la mete pati wonn tete a nan bouch li otan | kapab.
® Bay tete souvan men pa pandan lontan.
® Bay tete sou bo ki mwen sansib la dabo.
® Mete yon kouch let tete sou pwent tete w lé w fin bay tete lefini kite yo seche ale.

Tete ki gonfle

Ou ka remake tete w yo vin anfle |é &t ou ap vini, sitou nan twa a senk premye jou apre
akouchman an. Ou ka santi se kom si tete w two plen. Sa rele tete ki gonfle, men yon fwa ko
w komanse abitye fée lét, sa va pase. Antretan :

® Ale benyen anba douch oubyen mete konpres oswa yon sévyeét tyéd sou tete w anvan w
bay tete, epi le w fini mete yon konpres fret (tankou yon pake glas oswa yon sache pwa ki
konijle ki woule nan yon sévyet).

® Sitibebe w la gen difikilte pou | pran tete a, ponpe yon ti lét anvan w ba | tete a pou ka
soulaje maléz la ak bese anflamasyon an.

® Bay tibebe a tete souvan (10 a 12 fwa nan 24 edtan), ba | pran toulede tete yo achak fwa w
bay tete.

Kannal ki pote lét la bloke
Si w remake yon seksyon ki wouj oswa yon boul sou tete a, se ka poutét yon kannal ki pote lét
la ki bloke.Men sa pou fe :

® Asire w soutyen w mete a bon pou ou epi | pa two sere. Epitou, evite domi nan pozisyon ki
met presyon sou tete w yo.

® Bay tete souvan epi kdmanse ak bo ki fe w mal la anvan. Sa pral pemet kannal la louvri pi
rapidman.

® Se pou w bweé anpil likid epi se pou pran anpil repo.

® Ale benyen anba douch epi mete konpres tyed ak konpreés fret sou tete ki fe w mal la.
® Mase seksyon an dousman.

® Siou we boul la pa disparét nan de (2) ou twa jou, konsilte dokte w la.

Enfeksyon nan tete (mastit)
Si w santi gen yon seksyon ki gen yon boul e ki wouj sou tete a epi w gen frison, doule ak lafyév
(preske tankou lagrip), se ka yon enfeksyon ou genyen nan tete. Men sa pou w fe :

® Rele pwofesyonel ki ba w swen sante a.Ou ka bezwen pran yon antibyotik ; dokté w la va
chwazi youn pou | ba ou ki pa prezante okenn danje pou alétman.

® Swiv etap yo bay yo pou debloke kannal let la (sa ki make anwo a).
® Kontinye bay tete.

Tire &t la

Si w gen entansyon retounen travay oubyen retounen lekol pandan w ap bay tete, ou pral
oblije rale let la soti pou ka kite yon bon rezév pou moun k ap okipe tibebe a & w pa la.Se
pou fé pratik pou konn kijan pou tire lét la ; mande yon konseye nan domeén alétman oubyen
pwofesyonel ki ba w swen sante a pou | ede w.

Gen de (2) fason pou rale let la soti :avek men w oubyen avek yon ponp.

Men kijan pou rale lét la soti ak men w

Swiv etap sa yo pou rale lét la soti ak men w:

1 2 4
Lave men w ak Pran yon veso ki Mase tete w yo dous- Itilize pozisyon
savon e ak dlo. pwop, swa yon bol man pou ka fé lét la C-a pou plase dwet
oswa yon tas, pou koule pi fasilman. Peze ou yo sou tete a.
pran létla tete a dousman soti
kou | ap soti. anwo pou desann nan
direksyon pwent tete a.
L .
—.
L
5 6 7
Peze men w dwat Peze oswa woule Chanje pozisyon dweét ou sou
sou pwatrin ou. dwet ou dousman tete a epi refé menm bagay la.

pou rale lét la soti.

Men kijan pou itilize yon ponp pou rale lét la soti

Fason ki pi rapid pou rale lét la soti se avék yon ponp. Gen lopital, dganizasyon kominoté ak
biwo WIC ki ofri ponp ki pa koute ché oswa ki gratis — donk mande pou we si w ka jwenn yon
ponp nan youn nan kote sa yo.Osnon, mande ki kote w ka lwe oswa achte youn.

Gen plizye kalite ponp diferan ki disponib, chak gen avantaj yo. Gade foto ak deskripsyon ki

pibayo:
T- Ponp tete manyel
_ ® Sa a se yon ponp manyel ki pémét ou ponpe yon
i tete alafwa

® Liideyal si w ap itilize | yon fwa anpasan, tankou
yon fwa pa jou

® Li bon mache epi | fasil pou pote tout kote w prale

® Se ou ki kontwole vités la ak fason ponp lan rale

® Se yon bon chwa si w pral rete lakay ou oubyen
si w pral travay a tan pasyel (pat-taym)

W e

Yon ponp elektrik senp pou tete

® Ponp ki mache ak elektrisite (pil oswa pou ploge) pémeét ou ponpe
yon sel tete alafwa
- s ® Li pi rapid epi li pi efikas pase ponp manyel la
® Liideyal pou itilize | yon fwa anpasan
® Yo pa rekomande ponp sa a si w ap ponpe regilyeman chak jou

Ponp elektrik doub pou tete
® Ponp sa a se yon bon chwa si w ap

S . . Y,
ponpe plizyé fwa pa jou, chak jou ]
® Lika ede w ogmante kantite lét . :
ou genyen 8
® Ponpe touléde tete yo an menmtan

® Li pran mwens tan pou | fe lét la soti
an konparezon ak ponp elektrik
senp lan

Foto ponp yo se yon koutwazi Medela Inc.ak Evenflo Company Inc.

Ponp elektrik lopital itilize

Si w ap itilize yon ponp pou tete, kélkeswa ponp lan,
pa bliye swiv enstriksyon yo byen pou konn kijan pou
itilize | ak netwaye I. Piga ponpe pi lontan pase tan yo

Yo rekomande | si w gen yon tibebe ki fet anvan
tém oubyen si w gen marasa/triple

Li ka fe let ou soti epi | ka ogmante kantite let
ou genyen

Tre souvan ou ka lwe | nan men yon lopital, nan
yon sant WIC oubyen nan men konseye nan
domeén alétman

bay pou ponpe a.

Men kijan pou konséve lét ou rale soti
Men kek ti konsey pou konseve ak itilize lét ou rale soti :

Ou fet pou konseve lét tete a nan yon veso an ve oswa an plastik. Sepandan evite itilize veso
an plastik ki gen nimewo resiklaj 3,6 oswa 7 ki make sou yo epi evite itilize veso ki sanble yo
te sévi anpil (pou pa kite okenn pwodwi chimik antre nan lét tete a).

Li mye pou konséve lét tete a nan frijidé oswa nan frize, mézalo ou ka kite | nan yon sal ki
gen tanperati nomal pandan 6 a 8 edtan oswa nan yon sak-glasye ki gen glas ladann pandan
24 édtan.

Itilize lét ki nan frijide sou de (2) jou.

Pou konséve let la pi lontan, konjle let la leplivit ke posib. Mete li nan fon frizé a — anjeneral,
se pati ki pi fret nan frize a.

Ou ka konséve let konjle pandan twa a sis mwa. Make dat la sou chak veso ki gen let yo epi
itilize yo nan lod yo konjle a.

Pase lét ki konjle a rapidman anba dlo tyed pou dekonjle | oubyen dekonjle | gradyelman
nan frijidé a. Depi li fin dekonjle, ou gen 24 ¢ pou itilize | oubyen jete I.

Piga janm chofe let tete a ni sou recho ni nan mikwo-onn.

Si w ap refounen travay
oswa leko

Gen anpil manman ki bay tete epi ki soti kite kay pou yo ale travay oswa lekol. Anvan w retounen,
fé konpayi pou sa w ap travay la oswa lekol la konnen ou ta renmen tire (ponpe) lét ou lajounen.
Atik 7, Seksyon 206-c nan kod Iwa sou travay nan Nouyok ki bay manman yo dwa pou yo tire
let nan tete, ankouraje konpayi/patwon pou yo bay manman k ap bay tete tan ak yon kote pou
yo tire et yo pandan twazan apre nesans tibebe yo.

Aletman apre w fin retounen travay oswa lekol ka difisil okomansman. Men kek konséy ki ka
ede w fé tranzisyon an pi fasilman :

® Konsidere retounen travay nan mitan semeén lan olye pou retounen nan lendi.Si w fe sa, w
ap gen tan pou adapte w ak woutin lan, epi pou ka rete ansanm ak tibebe w la apre kélke
jou selman.

® Seleksyone yon ponp pou tete depi plizyé semén alavans anvan w retounen travay epi
komanse ponpe achak fwa w fin bay tete. Konséve let ou ponpe a nan frizé anvan w
rekdmanse travay konsa ap gen kont lét an rezév pou bay tibebe a manje.

® Bay tibebe w la tete anvan w soti pou al travay epi touswit apre w rantre lakay ou.

* Tire lét la lajounen epi mete | nan frijide oubyen mete | nan sak-glasye ak yon pake glas.
Lé w retounen lakay ou, mete lét la nan frijidé (gade nan paj 19).

® Si posib, mete rad k ap pémet ou bay tete oswa ponpe fasilman, tankou rad 2 pyés oubyen
rad yo fé espesyalman pou alétman.

® Konsidere bay tibebe w la tete pi souvan le w lakay ou, sitou pandan lasemén. Sa pral ede w
kenbe rezév let ou ak kenbe tibebe w la pipre w.

Men kijan pou sevre
tibebe w la

Pi bon fason pou sevre oswa sispann bay
tete, se gradyelman. Se pou tete w yo
adapte poutet demann let la k ap diminye
a, epi ou ka remake poutet sa, ni ou ni
tibebe w la ka santi nou pédi yon konfo
nou te genyen anvan ak yon sans sekirite
nou te genyen le ou t ap bay tete.

Pou sevre | gradyelman, kdmanse elimine
yon sesyon bay tete oubyen yon sesyon
ponpe chak de (2) jou, jiskaske w pa bay
tete oswa ou pa ponpe anko. Anjeneral,
dénye alétman pou elimine yo se sa w
bay lematen yo, l¢e li pral fé yon syes ak
le li pral domi leswa.

Etan w ap sevre tibebe w la, swiv pou wé
si w remake siy sa yo ki montre | ap sevre
two vit :

Pou tibebe a — | ap fé rechiya,

li kole nan ko w
oubyen liangwase

Pou manman an — ou santi tete yo two plen, yo anfle, yo cho Ié w manyen yo oubyen yo
fe w mal ; ou gen lafyév; ou santi w malad; ké w pa kontan (poutét
chanjman omon yo)

Pa sevre | ni two vit ni two dousman, ajiste ritm lan yon jan pou santi w aléz e pou tibebe w la
santi | aléz tou.Si w santi yon malez nan tete w, tire on tikal let ak men w oubyen ak ponp lan,
selon kantite w bezwen an. Pou ka evite doulé ak enfeksyon, mete yon soutyen ki konfotab

epi piga plati tete w yo ! Si w santi doule a vin pifo, si tete w vin sansib, ou santi yon chalé nan
tete a oubyen ou gen lafyev, ou santi w gen koubati oubyen w santi w malad, rele dokte w la.

Men kek mo yo itilize souvan
ki gen rapd avek bay tefe

Wonn tete (areyol)

Kolostwom
(di « ko-los-twom »)

Dezidratasyon

Enflamasyon
(tete gonfle)

Bay tete selman

Tirelétla

Siy ki montre li lé pou
bay tibebe a manje

Pran tetea

Mastit

Kannal let

Pataje chanm
Kontak po-a-po
Alimantasyon

siplemanté

Alimantasyon
konplemanteé

22

Pati ki fonse nan tete a toutotou pwent tete a.

Se premye let ki soti ki gen koulé jon, ki epé e ki kolan. Li
pwoteje tibebe ki fenk fét yo kont maladi.

Se le tibebe a pa pran ase likid. Men siy ki montre yon
tibebe dezidrate :li pagen anpil engji oswa li pagen engji
ditou, bouch li sek, je | chéch, li kriye ak febles, li gen lafyév
epi | bay yon ti tak pipi jon oswa | pa pipi ditou.

Se yon enflamasyon nan tete ki rive lé yo pa gen ase let ki
soti pandan y ap bay tete oswa lé yo tire let la. Tete a pral
vin cho epi | ap fé mal.

Se le yo bay tibebe a bwe lét nan tete sélman — yo pa ba li
okenn 16t bwason ni manje (sof gout vitamin D).

Se le ou retire [t nan tete a ak men w oubyen ak yon ponp
pou tete pou ka bay tibebe a manje annapre ak yon bibwon
oubyen nan yon gode.

Men siy ki montre tibebe a grangou : tibebe a ap souse men |,
| ap bat bouch li oswa je |, | ap klake oswa | ap lonje lév Ii.

Se lé bouch tibebe a kouvri pwent tete a ak wonn tete a
otan | kapab, konsa li ka tete komsadwa.

Se yon enfeksyon nan tete ki bay sentom sa yo : tete yo
sansib, yo cho epi yo tou wouj ; lafyev, fatig, koubati ; ké plen.

Se ti kannal ki anndan tete a ki pote lét la nan pwen tete a.

Se le manman ak tibebe pataje yon chanm nan lopital la
apre akouchman an, konsa li pi fasil pou bay tete.

Tibebe a an kouchét sélman epi manman an kenbe | sou
pwatrin li san manman an pagen okenn rad ki kouvri pwatrin li.

Nenpot ki likid, apade lét tete, yo bay yon tibebe (tankou lét
fomila, ji oswa dlo).

Nenpot ki aliman solid yo bay yon tibebe (tankou sereyal,
fwi ak legim).

Lis enfomasyon ki ka ede w

Yon |6t fanm k ap bay tete oswa yon gwoup ki bay fanm k ap bay tete sipo ka
ede w.Nan lopital la, nan biwo WIC la, dokte tibebe a, fanmsaj la oswa nenpot
obstetrisyen/jinekolog ka refere w bay yon konseye nan domén alétman ki se
yon espesyalis ki ka ede avek pwoblém nan bay tete.

Nimewo telefon nasyonal ki ede moun k ap bay tete
(National Breastfeeding Helpline)

Depatman Sante ak Resous Imén Ozetazini

(U.S. Department of Health and Human Services)
800-994-9662

De 9€ am a 6€ pm, lendi jiska vandredi

African-American Breastfeeding Alliance
(Alyans Afriken-Ameriken ki sipote aléetman)
Nimewo telefon pou mande ed : 877-532-8535
De 9é am jiska 5 pm, lendi jiska vandredi

Breastfeeding.com
BreastfeedingBasics.com

Growing Up Healthy Hotline (Nimewo telefon pou asistans nan domeén
grandi an bon sante) (pou ka gen enfomasyon sou WIC)
800-522-5006

La Leche League (Lig La Leche)

(pou jwenn gwoup sipo ak konseye nan domeén alétman)
lalecheleague.org

800-Laleche (800-525-3243)

Women'’s Healthline (Liy telefon pou sante fanm)
(pou ka gen enfomasyon sou planin)
Rele nan 311

www.breastfeeding.com
www.breastfeedingbasics.com
www.lalecheleague.org

Lis nimewo telefon mwen

Dokte tibebe a:

Dokté mwen:

Bebisite a:

Lot kontak :

